
ПРЕДЛОГ

Врз основа на член 36 став 1 точка 15 од Законот за локалната самоуправа (“Службен весник на Р.М.” бр.5/2002 и „Службен весник на РСМ“ бр. 202/24) од Програмата за здравствена, социјална и заштита на деца на Општина Центар-Скопје („Службен гласник на Општина Центар-Скопје“ бр.15/25) Советот на Општина Центар-Скопје на __. седница, одржана на __.__.2026 година, донесе 


ПРАВИЛНИК
за начинот, критериумите и постапката за доделување финансиски средства 
за социјални услуги и сервиси за граѓаните на Општина Центар-Скопје


I. ОПШТИ ОДРЕДБИ
Член 1
[bookmark: _Hlk190338823]Со овој Правилник се уредуваат начинот, критериумите и постапката за доделување на финансиски средства утврдени во Буџетот на Општина Центар-Скопје, наменети за социјални сервиси и услуги за граѓаните на  Општина Центар предвидени во Програмата за здравствена, социјална и заштита на деца на Општина Центар-Скопје.

Член 2
Финансиските средства се за социјални услуги предвидени во програмата и се обезбедени од Буџетот на Општина Центар-Скопје.

II.  ПРАВО НА УЧЕСТВО НА ЈАВЕН ПОВИК 

Член 3
Согласно овој Правилник, финансиските средства од Буџетот на Општина Центар можат да бидат доделени на здруженија на граѓани – лиценцирани даватели на социјални услуги во регистарот на МТСП или имаат потврда од МТСП дека се провајдери на специфичната социјална услуга, регистрирани во Централен регистар со седиште во Општина Центар-Скопје кои ги исполнуваат критериумите од овој Правилник и ја доставиле потребната документација.
Согласно Програмата за здравствена, социјална и заштита на деца на Општина Центар-Скопје, општината има потреба од социјални услуги и сервиси кои ќе се реализираат до крајот годината.

III.  НАЧИН НА ОБЈАВУВАЊЕ НА ЈАВНИОТ ПОВИК/КОНКУРС

Член 4
Постапката за доделување на финансиски средства за за социјални сервиси и услуги за граѓаните на Општина Центар ќе се спроведе со Јавен повик објавен од Општина Центар-Скопје.

Јавниот повик се објавува огласната табла и на веб-страницата на Општина Центар https://www.centar.gov.mk/  
Јавниот повик трае од денот на објавување најмногу 15 дена.

IV. НАЧИН, КРИТЕРИУМИ И ПОСТАПКА ЗА ДОДЕЛУВАЊЕ НА ФИНАНСИСКИ СРЕДСТВА

Член 5
За утврдување на исполнувањето на критериумите за доделување на финансиски средства од член 2 на овој Правилник, Градоначалникот на Општина Центар формира Комисија за рангирање на пријавите и евалуација на пристигнатите пријави, во состав 3 члена од Советот на Општина Центар-Скопје и 2 члена – претставници од општинската администрација по објавениот Јавен повик (во понатамошниот текст: Комисија).
Комисијата од ставот 1 има задача:

· да ја спроведе постапката;
· да го утврди исполнувањето на критериумите и
· да достави предлог до Градоначалник за усвојување на барањата на оние апликанти  што ги исполнуваат условите.
	Член 6	
Пријавата со потребната документација се доставува во еден оригинален примерок, пополнета електронски, потпишана и заверена/печатирана од одговорното лице на апликантот.

Архивата на Општина Центар-Скопје примените пријави ги евидентира со точното време на поднесување (датум, час и минута).

Потребната документација, апликантите ја поднесуваат до Комисијата преку Архивата на Општина Центар во затворен плик со назнака: До Сектор за јавни дејности – Комисија за  рангирање на пријавите и евалуација на социјални услуги и сервиси на Општина Центар.

Рачно пополнетите пријави воопшто нема да бидат разгледувани. 
Ненавремено доставените пријави, Комисијата нема да ги разгледува.
	
Член 7
По истекување на рокот за поднесување на пријави по Јавниот повик, Претседателот на Комисијата свикува состанок на кој се разгледуваат пристигнатите пријави во однос на тоа дали ја содржат потребната документација. 

Врз основа на пристигнатите барања, документација и спроведената постапка, Комисијата го утврдува исполнувањето на  условите согласно член 9 на овој Правилник и доставува предлог до Градоначалникот на Општина Центар-Скопје за усвојување или неусвојување на поднесеното барање.

Предлогот за усвојување на пријавите и доделување на финансиски средства го потпишува претседателот на Комисијата и го доставува до Градоначалникот.

За текот на одржаниот состанок се води Записник.

Во Записникот, Комисијата констатира дали барањата се навремени и комплетни, и ги исполнуваат критериумите од Правилникот.

За барателите што ги исполниле условите согласно Јавниот повик, Градоначалникот на Општина Центар-Скопје, на предлог на Комисијата, носи Решение за усвојување на барањето. 

За барателите што не ги исполниле условите согласно Јавниот повик, Градоначалникот на Општина Центар-Скопје, на предлог на Комисијата, ги известува барателите за неусвојување на барањето.

Член 8
Градоначалникот на Општина Центар-Скопје по предлог на Комисијата донесува Решение усвојување на барањето и за доделување на финансиски средства. Општина Центар – Скопје ќе склучи Договор за финансирање со субјектот чија социјална услуга ќе биде избрана на Јавниот повик.
По потпишување на договорот, давателите на социјални услуги поднесуваат барање за исплата на финансиски средства. Исплатата ќе се врши во две транши и тоа:
· Прва транша – по потпишување на договор и поднесено барање за исплата на прва транша во висина од 50% од одобрениот износ, и
· Втора транша – по поднесен извештај на половина од договорниот период и Барање за исплата на втора транша во висина од 50% од одобрениот износ.
Комисијата ги известува подносителите доколку се поништи Јавниот повик и не се донесе Решение за доделување на финансиски средства.
	

Член 9
Апликантите – даватели на социјални услуги кои учествуваат на Јавниот повик, за исполнување на критериумите се должни да ја достават следнава документација:

– Документација за регистрација на субјектот (тековна состојба оригинален примерок) не постара од шест месеци, издадена од Централен регистар на Република Северна Македонија;
– Важечка лиценца за давател на конкретна социјална услуга издадена од МТСП (доколку на повикот за некоја од услугите не се пријави ниту еден лиценциран давател на услуга, ќе биде земен предвид и нелиценциран давател на услуга, кој има потврда од МТСП за испорака на специфичната услуга))
– Финансиски план за потребните средства за реализација на услугата за која се аплицира;
– Пријава за аплицирање што е поставена на веб-страницата на Општината (www.opstinacentar.gov.mk)
· Завршна сметка за мината година
· Извештај за реализирани социјални услуги во текот на мината година (за нелиценцирани даватели на услуги Извештај за реализирани социјални услуги во текот на последните две година).

V. ИЗВЕСТУВАЊЕ
Член 10
Давателите на социјални услуги и сервиси кои ќе склучат договор со општина Центар, Скопје, согласно овој Правилник, Јавниот повик и Програмата за здравствена, социјална и заштита на деца на Општина Центар-Скопје се обврзани да известуваат за својата работа и тоа:
Прв извештај – на половина од договорниот период доставуваат наративен извештај за својата работа до Секторот за јавни дејности, и 
Завршен извештај – Во рок од 30 дена по истекот на договорниот период, доставуваат завршен наративен и финансиски извештај за целата година.

VI. БОДОВНИ КРИТЕРИУМИ 
Член 11
Комисијата ќе ги прифати пријавите на лиценцираните даватели на социјални услуги.
Комисијате ќе прифати и пријави на нелиценцирани даватели на социјални услуги, доколку за конкретната услуга нема пријавен лиценциран давател на услуга и доколку ја достави останатата потребна документација (член 9).

Член 12
Општина Центар може да го поништи јавниот повик доколку:
-  не е пристигната ниту една пријава;
- пријавите кои се пристигнати не ги исполнуваат критериумите утврдени согласно член 11 и
- не се донесе Решение за доделување на финансиски средства во рок од 10 дена од денот на доставување на Предлогот од Комисијата.

Член 13
Општина Центар преку Секторот за јавни дејности и Секторот за финансиски прашања води евиденција за сите пријави со доделени средства од Буџетот на Општина Центар согласно овој Правилник и сите донесени Решенија од Градоначалникот на Општина Центар-Скопје.



Член 14
Овој Правилник влегува во сила на денот на објавувањето во „Службен гласник на Општина Центар-Скопје“.
Со влегување на сила на овој Правилник, престанува да важи Правилникот за начинот, критериумите и постапката за доделување финансиски средства за социјални услуги и сервиси за граѓаните на Општина Центар-Скопје донесен на седница 45 та седница на 27.02.2025 година.


Бр. 08-                                                                               Совет на Општина Центар-Скопје
_______.2026 година                                                                       Претседател
Скопје                                                                                            Виолета Велковска

























О б р а з л о ж е н и е

[bookmark: _GoBack]Правен основ за донесување на предложената одлука е член 36, а во врска со член 22, став 1, точка 10 од Законот за локалната самоуправа („Службен весник на Република Македонија“ бр.5/2002 и „Службен весник на Република Северна Македонија“ бр.202/24) и член 65 став 14 од Законот за спорт („Службен весник на Република Македонија“ бр.29/02, 66/04, 81/08, 18/11, 51/11, 64/12, 64/12, 148/13,187/13, 42/14, 138/14, 177/14, 72/15, 153/15, 6/16, 55/16, 61/16, 106/16, 190/16 и „Службен весник на Република Северна Македонија“ бр. 98/19, 244/19, 53/24, 74/24, 170/24 и 59/25), согласно кои е утврдена општата надлежност на Советот на Општина Центар за донесување на акти и посебната надлежност која се однесува на спроведување на 

Целта за донесување на овој Правилник е утврдување на јасни критериуми, начин и постапка за доделување финансиски средства за социјални услуги и сервиси за граѓаните на Општина Центар-Скопје, согласно нивната намена, опфат, квалитет на услугите, стручна екипираност, достапност, транспарентност и одржливост.

Со овој Правилник се обезбедуваат услови за: остварување на локалниот интерес во областа на социјалната заштита; подобрување на пристапот до квалитетни социјални услуги за ранливите категории граѓани; поддршка на даватели на социјални услуги и сервиси кои работат во интерес на заедницата; унапредување на квалитетот, континуитетот и достапноста на услугите; како и обезбедување транспарентна и правична распределба на буџетските средства.

Воедно, донесувањето на овој Правилник претставува исполнување на законските обврски на Општината во делот на поддршка и развој на социјалните услуги на локално ниво, како и создавање системски и уреден пристап при финансирањето на истите.

Од наведените причини се предлага Советот на Општина Центар – Скопје да го донесе предложениот Правилник за начинот, критериумите и постапката за доделување финансиски средства за социјални услуги и сервиси за граѓаните на Општина Центар-Скопје.



ГРАДОНАЧАЛНИК
4

